
ABSTRAK 

 

Pandemik COVID-19 yang melanda dunia pada hari ini telah menyebabkan masjid dan surau tidak 

berfungsi secara maksimum, kehadiran jemaah terhad dan aktiviti dakwah melalui kuliah-kuliah 

konvensional terjejas teruk khususnya di Malaysia hasil penguatkuasaan Perintah Kawalan Pergerakan 

(PKP). Oleh itu, infografik dicadangkan sebagai salah satu medium dakwah interaktif secara digital yang 

mampu menarik minat orang awam hasil visualisasi data penyampaian maklumat kompleks yang ringkas, 

padat, cepat dan mudah difahami serta boleh dicapai melalui gajet moden seperti telefon pintar, tablet, 

laptop dan sebagainya. Ia telah digunapakai oleh institusi Islam di Malaysia seperti Jabatan Kemajuan 

Islam Malaysia (JAKIM), Majlis Agama Islam Negeri (MAIN) dan Jabatan Agama Islam Negeri (JAIN) 

di secara berperingkat. Maka, penyampaian dakwah Islam kembali terbuka luas tanpa sempadan masa 

dan ruang tertentu, berterusan dari semasa ke semasa dan meningkatkan keberkesanan dakwah itu sendiri 

hasil pengaplikasiannya melalui teknologi-teknologi moden bagi melahirkan ‘Super Smart Society 5.0’ 

selari kehendak syarak Islam. 

1. PENGENALAN 
 

Infografik merupakan visualiasi data maklumat kompleks secara cepat dan jelas termasuk tanda, rajah, 

peta, grafik dan carta yang menggabungkan tiga (3) elemen utama iaitu visual, kandungan dan 

pengetahuan [1]. Rekabentuknya sangat signifikan bagi membantu masyarakat memahami sesuatu 

maklumat kompleks dengan mudah, menarik, meyakinkan dan senang diingati [2] berbanding dalam 

bentuk portal dan dokumen [3, 4]. Ia diakui oleh Yeşiltaş dan Cevher [5] dan Won [6] yang menyatakan 

bahawa infografik interaktif memberi kesan positif kepada pengguna. Seiring dengan perkembangan 

zaman era pemusatan media, dakwah secara digital melalui media sosial menjadi trend terkini dunia 

komunikasi hari ini yang dipengaruhi oleh dua (2) faktor utama iaitu perkembangan pesat teknologi 

komunikasi dan kebergantungan masyarakat terhadap teknologi komunikasi tersebut [7]. Selari dengan 

Revolusi Industri 4.0, capaian akses internet secara global yang pantas menjadi tarikan masyarakat dunia 

khususnya golongan muda dalam mendapatkan maklumat semasa saban hari melalui media sosial [8]. 

Oleh yang demikian, infografik dilihat sebagai salah satu medium dakwah interaktif terkini yang boleh 

digunapakai bagi meneruskan usaha dakwah Islam yang terjejas akibat penularan wabak COVID-19. 

2. PERNYATAAN MASALAH 
 

Pandemik COVID-19 telah menyebabkan penangguhan aktiviti masjid dan surau di seluruh negara 

bermula Mac sehingga Jun 2020 yang lalu atas perkenan Yang di-Pertuan Agong Al-Sultan Abdullah 

Ri’ayatuddin Al-Mustafa Billah Shah sebagai langkah pencegahan penularan wabak tersebut di Malaysia 

[9] dalam fasa penguatkuasaan Perintah Kawalan Pergerakan (PKP). Walaupun masjid dan surau dibuka 

semula pada bulan Jun 2020 dalam fasa Perintah Kawalam Pergerakan Bersyarat (PKPB) sehingga kini, 

kehadiran jemaah yang terhad diikuti SOP yang ketat [10] seperti penjarakkan sosial telah menjejaskan 

aktiviti dakwah melalui kuliah-kuliah konvensional. Maka, medium dakwah alternatif perlu dibangunkan 

supaya aktiviti dakwah dapat diteruskan selari dengan kehendak syarak Islam. 

 

 

3. OBJEKTIF 
 

i. Mendedahkan konsep infografik kepada masyarakat awam. 

ii. Mempromosikan infografik sebagai salah satu medium dakwah interaktif pasca COVID-19 di 

Malaysia. 

 

 

4. KEBAHARUAN 
 

i. Rekabentuk infografik menggunakan platform yang mudah kepada pendakwah. 

ii. Merangka SOP yang efektif merekabentuk dan membangunkan infografik mesra pendakwah. 

 

 

5. KEBAIKAN 
 

i. Penyampaian dakwah secara digital yang mudah, pantas dan menjimatkan masa. 

ii. Meningkatkan tahap pengetahuan dan kefahaman masyarakat berkaitan Islam secara ringkas dan 

padat. 

 

 

6. POTENSI KOMERSIALISASI 
 

i. Mesra pendakwah dengan kos efektif dan murah. 

ii. Pulangan kewangan kepada pereka (designer) yang kreatif dan inovatif. 

 

 

7. ANUGERAH DITERIMA/PENERBITAN 

